
RUTAS CICLOTURISTAS DE GALICIA SUROESTE

Tipo de
recorrido

Etapas Tempo estimadoDistancia Desnivel
acumulado

Dificultade Tipo de bicicleta
recomendada

Tipo de Firme

Inicio Chegada

Próximo á vila mariñeira de Baiona, xusto no aparcadoiro do 
Miradoiro Rompeolas, comeza esta ruta circular que na súa 
primeira parte ofrece un percorrido costeiro ata Santa María 

de Oia. Este percorrido aproveita o carril bici que discorre en paralelo 
á PO-552 entre Baiona e A Guarda e que permite disfrutar do paisaxe 
e as marabillosas vistas do océano Atlántico. Varios tramos serán com-
partidos co Camiño Portugués da Costa. Ademais, debemos destacar 
a presenza do faro de Cabo Silleiro, punto principal de orientación dos 
barcos que navegan estas augas e que foi rehabilitado como hotel en 
2025, así como o Mosterio de Santa María de Oia (S. XII), declarado 
BIC, sendo o único mosterio cisterciense de Europa construído á beira 
do mar

Desde este punto, a ruta continúa polo carril bici en dirección á Guarda 
ata desviarse para iniciar un ascenso cara aos montes de Oia atrave-
sando as zonas de Pedornes, Viladesuso e Mougás. No propio Mougás 
poderemos visitar as súas pozas homónimas, unha incrible sucesión de 
fervenzas e regatos que acaban por formar un sistema de pozas idílico 
grazas ás augas do río Peito e os seus afluentes.

Xa de regreso ao núcleo urbano de Baiona, a ruta fai un lazo pola Foz 
do Miñor, o estuario que forma o río Miñor na súa desembocadura entre 
os concellos de Gondomar, Baiona e Nigrán. A protección natural da 
praia da Ladeira fai que este lugar sexa único para a habitabilidade de 
diferentes especies de flora e fauna que conforman un ecosistema de 
gran valor.

64,36 km 999 m 7:00 h

15 % 41 % 36 % 8 %

Circular Dura

